
бузилишларида фойдаланиш мумкин. Ушбу ўсимлик шунингдек антиатероген ва ОИВ га қарши фаоллик 

намоён этади. 

Тадкикотнинг максади. илмий тадкикот ишининг максади шуки, биотехнологик усул   ферментация усули 

билан янги чой таркибини ишлаб чикишдан иборат. 

Натижалар. ишни бошлашдан олдин ишлаш учун жойни тайёрлаб оламиз. Албатта, аввало тут баргларини 

зарар етказмаган холатда териб олиб, ювиб қуритиш учун махсус салқин жойга кўйилади. 

Хом ашёнинг табий равишда қуриши учун тахминан 15-20 соат вақт талаб қилинади. Яхши қуриган 

баргларнинг шишишини йўқотади, юмшоқ бўлади ва натижада уларни буриш осонроқ бўлади. Кейинги 

боскичда  қуриган чой барги майдаланади хамда майдалаш жараёнида барг ўсимлик ферментларига бой бўлган 

шарбат чиқаради.  

Чойни ферментацияси тўлиқ ёки қисман бўлиши мумкин. Фаол оксидланиш маълум бир ҳарорат ва намлик 

даражасини талаб қилади. Ўртача +15°С, ҳаво намлиги эса 80% ва ундан юқори. Бундай шароитда айқаш 

ҳолатдаги хомашё 45 дақиқадан 20 соатгача давом этиши мумкин. Бу вақт ичида барг қораяди ва мевадан 

аччиқгача маълум бир ҳидни олади. Ушбу ҳиднинг интенсивнолиги оксидланишни тўхтатиш учун белгидир. 

Хулосалар: тут баргларидан тайёрланган чойдан, экстрактлардан диабетга карши, микроорганизмларга қарши 

махсулот сифатида ишлатилади. Олинган натижалар ферментланган тут барглари экстрактлари таркибида 

инсон саломатлиги учун жуда зарур бўлган биологик фаол моддалар мавжудлиги аниқланди. 

Долзарблиги: доривор ўсимликлар асосида олинадиган дори воситалар ўзининг безарарлиги, терапевтик 

фаоллик спектрининг кенглиги, таннархининг арзонлиги, узоқ вақт давомида қўллаш мумкинлиги каби 

афзалликларга эга бўлиб, улар асосан педиатрия ва гериатрия амалиётида кенг қўлланилади. Бундай дори 

воситаларга бой бўлган фармакотерапевтик гуруҳлардан бири - АТХ коди: R05CA бўлган балғам кўчирувчи 

препаратлардир. 

Тадқиқотнинг мақсади: балғам кўчирувчи таъсирга эга бўлган дори воситалар ва биологик фаол қўшимчалар, 

уларнинг қўлланилиши ва таъсири бўйича адабиётлар таҳлилини олиб бориш ҳамда ушбу фармакотерапевтик 

гуруҳга оид препаратлар ва БФҚларни ишлаб чиқариш долзарблигини асослаш. 

Материаллар ва усуллар: тадқиқотлар жараёнида 2012-2022 йй. чоп этилган илмий адабиётлар таҳлили олиб 

борилди, бунда таҳлилнинг деконструкция и аспект усуллари қўлланилди. 

Натижалар: адабиёт манбаларининг таҳлили кўрсатишича балғам кўчирувчи дори воситалар ҳамда биологик 

фаол қўшимчалар таркибида асосан таъсир этувчи модда сифатида доривор ўсимликлардан ажратиб олинган 

мажмуавий ва индивидуал моддалар кириши аниқланди.  Бунда қуйидаги доривор ўсимликлар қўлланилади: 

доривор гулҳайри  (лот. Althaea officinalis L.), қизилмия (лот. Glycyrrhiza glabra L.), катта зубтурум (лот. 

Plantago major L.), оқ қалдирмоқ  (лот. Tussilаgo fаrfara L.), тоғ райхон (лот.  Origanum vulgare L.), тоғ жамбул  

(лот. Thymus vulgaris L.,  қора андиз (лот. Inula helenium L.), доривор шалфей (лот. Salvia officinali L.s), хушбўй 

бинафша (лот. Viola odorfta L.) ва б. 

Ушбу ўсимликларнинг кимёвий таркиби турлича. Жумладан гулҳайри илдизида эфир мойлари, ошловчи 

моддалар, аскорбин кислотаси; катта зубтурум баргларида – полисахаридлар, гликозидлар, ошловчи моддалар, 

фитонцидлар, органик кислоталар, фенилпропаноидлар, каротиноидлар; тоғ жамбул ўтида – эфир мойлари (0,1-

0,6%), ошловчи моддалар, органик кислоталар, витаминлар, смолалар; оқ қалдирмоқ ўтида – полисахаридлар, 

ошловчи моддалар, сапонинлар, шилимшиқлар, флавоноидлар, эфир мойлари, органик кислоталар, каротин; 

қизилмия – глицирризин кислота (23%), флавоноидлар, углеводлар, сапонинлар; қора андиз илдиз ва 

илдизпоялари – полисахаридлар (44%гача инулин), органик кислоталар, сапонинлар, эфир мойлари (1-3%), 

пектинлар, витамин Е аниқланган.  

Адабиётлар таҳлили кўрсатишича бугунги кунда балғам кўчирувчи препаратлар гуруҳида комбинирланган 

дори воситаларнинг улуши ошиб бормоқда. Масалан, катта зубтурум ва тоғ жамбул суюқ экстрактларини 

сақлаган Эвкабал сиропи ва бальзами; термопсис ути, қизилмия илдизи ва тоғ жамбулдан ажратиб олинган 

биологик фаол моддалар асосида ишлаб чиқилган Коделак фито сиропи; тоғ райхон ўти, ялпиз барги, анис 

меваларидан ташкил топган Бронхосан томчилари; тоғ жамбул ўти, наврўзгул экстрактларини сақлаган 

Бронхикум эликсири; қизилмия илдизи, алоэ шарбати ва райҳон комбинациясида аоссидаги Доктор Мом дори 

воситаси.  

Хулосалар: адабиётлар таҳлили натижасида балғам кўчирувчи дори воситалар таркибига кирадиган асосий 

ўсимликлар аниқланди, ҳамда бугунги кунда ушбу фармакотерапевтик гуруҳга мансуб бўлган препаратларда 

асосан ушбу доривор ўсимликларнинг комбинациясидан фойдаланиш тенденцияси кузатилиши исботланди.  

mailto:m.dildora777@mail.ru
https://ru.wikipedia.org/wiki/Origanum_vulgare
https://ru.wikipedia.org/wiki/Thymus_vulgaris

